
నొరకపోలము సఖి సూక్తికిఁ బనియూన నొకచెంప మకరిక కొడఁబడంగ

డాచూడ్కి ముకురతటంబుపై నటియింస నలచూపు చేమోడ్సు చెలువఁబిలువ

నడిమిసావడి కొక్కింతపడమరంట, చక్కిచిక్కొమ్మతుదపనుల్ నిక్కుచొక్క

టంపుటేకాంతసౌధంబు టాకులోన, యుళతి పాంచాలి కొలువున్నయవసరమున.



	 







	ఉ.	
కల్లతటంబునం జెమట గ్రమ్మ హుటాహుటి బోటివచ్చి యో

పల్లవపాణినిన్ బిలువరబంపిరి నన్నిట రాజుగార నం

బల్లకి యెక్కియా దొరకొమారిత గొల్లలు సౌవిదల్లులున్

జిల్లరదాదు లూడిగపుఁజేడెలు చెంతల సందడింపఁగన్.



	 







	ఉ.	
కట్టలు కట్టలై తనదు కట్టెదుటన్ జయవెట్టి పాటనల్

పెట్టెడుసొమ్ము పెట్ట దొరబిడ్డయి పుట్టుటకున్ ఫలంబు నెం

దిట్టియొయార మిట్టియొఱ పిట్టిగభీరత యిట్టిరాజసం

బిట్టికుమారిఁ గంటిమె న్నహివయంచు రహి న్నుతించఁగన్.



	 







	క.	
అల్లనఁ జని రంగస్థల, మల్లంతటఁ గాంచికాంచి కాంచితఘంటా

వేల్లన్మణికటికార్భటిఁ, బల్లకి డిగి పల్లవోష్ఠి పదచారిణియై.



	 







	సీ.	
బెత్త మెత్తి రుచులు బిగి వెన్కఁగట్టిన హెగ్గడుల్ కైవార ముగ్గడింపఁ

గదవన్నెయడపంబు గట్టి పావడ చెక్కి శుకవాణి తెలనాకు చుట్టియొసఁగ

దోర్మూలరుచితటిద్ద్యుతులు తోరణ కట్ట రమణు లిద్దఱు చామరములు వీవఁ

గంకణపక్వనిక్వణము జక్కిణిద్రొక్కఁ గరటియాన యొకర్తు సురటి విసరఁ

బిక్కటిల్లిన చనుకట్టు బిత్తఱింప, హొయలరిగ లిందుముఖు లండ నొఱసిపట్టఁ

గడమ యుడిగంపుఁబడఁతుకల్ కదియ నరుగు, దెంచెఁ బాంచాలి రంగప్రదేశమునకు.



	 







	సీ.	
నెఱిపెట్టికట్టిన నిండుచెంగావిపైఁ గాంచికాఘంటికల్ కళవళింపఁ

గులుకుగుబ్బమఱుంగుకొంగులో హారాళి లేమౌక్తికంబులు లెక్కకొదవ

వెలలేనినీరుకెంపులకమ్మపంజుడాల్ తేటచెక్కులఁ బిల్లదీపులాడ

లలితసీమంతలలంతిమణిశ్రేణి వేణిశ్రోణీభరక్షోణి గునియఁ

బాణినింద్రాణి కడియంపుటాణిపాణి, ముత్తియంబులు వెన్నెల మొలకలెత్త

మట్టియలు మ్రోయ మదనసామ్రాజ్యలక్ష్మి, రమణి రాణించె రమణీయరంగధరణి.



	 







	క.	
రాజు ద్రుపదుండు రాజ, ద్రాజన్యసమాజముల యథాస్థానములం

దేజమున నుంచి వారలఁ, బూజలు గావించె సదయపూర్ణహృదయుఁడై.



	 







	గీ.	
అప్పు డొప్పులకుప్ప కకుప్పునిభులఁ, దప్పకందఱ ప్రభులఁ గందర్సనిభులఁ

గొప్పకన్నులఱెప్పలు విప్పి కనుచు, నిప్పపూదండఁ గొని నడల్ గుప్పళించె.

		 ఈ పేజీలో చివరి మార్పు 26 ఫిబ్రవరి 2022న 05:32కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

